
NSC
YELELA
1. Umfundi kufanele afunde ikhaseli ngokukhulu ukuyelela ngaphambi kobana
aphendule imibuzo.
2. Ungalingi ukufunda iphepha lemibuzo loke. Qala ikhasi lokumumethweko

elisekhasini elilandelako bese utshwaya iinomboro zemibuzo ebuzweko
ngeencwadi ozifundileko kilomnyaka. Ngemuva kwalapho, funda imibuzo le
bese ukhetha leyo ofisa ukuyiphendula.

3. Iphepheli LINEENGABA EZINTATHU:

ISIGABA A: linkondlo (30)

ISIGABA B: Inovela (25)

ISIGABA C: Umdlalo/Idrama (25)
4. Landela imiyalo esekuthomeni kesinye nesinye isigaba ngokuyelela.
5. Phendula IMIBUZO EMIHLANU seyiyoke:

EMITHATHU KUSIGABA: A
MUNYE KUSIGABA: B
NAMUNYE KUSIGABA: C

6. Sebenzisa irherho lokuzihlola ukuginisekisa bonyana yoke imibuzo
uyiphendulile.
7. Tlola iinomboro zeempendulo zakho zifane patsi nangendlela ezinonjorwe

ngayo ephepheni lemibuzo.

8. Thoma ESINYE NESINYE isigaba ekhasini ELITIJHA.
9. Tlola ngesandla esihle nesibonakalako.
10. Isikhathi esiphakanyisiweko sokutlola isigaba ngasinye:

ISIGABA A: pheze imizuzu ema-40
ISIGABA B: pheze imizuzu ema-55
ISIGABA C: pheze imizuzu ema-55

llungelo lokukhuphela lifunjethwe Phendla

IKHASI LOKUMUMETHWEKO:

Ikhaseli lizokwenza ukobana abafundi bakhethe imibuzo abafuna ukuphendula ngayo
ngaphandle kobana bafunde iphepha loke.

ISIGABA A: IINKONDLO
linkondlo eziboniweko:
Phendula NOFANA ngimiphi imibuzo EMIBILI.

INOMBORO YOMBUZO UMBUZO IMITLOMELO | IKHASI
1. Nithi Ngibo Laba Na? Umbuzo omude 10 5
2. KwaMrimitjhi | Umbuzo onemibuzo emifitthani | 10 E
3. Awa, Angivumi | Umbuzo onemibuzo emifithani | 10 | 6
4. Kosi Somandla Ngiyazinikela | Umbuzo onemibuzo emifijhani | 10 | 7
KANYE

Ikondlo engakabonwa:
Phendula umbuzo OWODWA.

5. Sala kuhle | Umbuzo omude | 10 | 9

6. Ngiyamlilela Ongaziko | Umbuzo onemibuzo emifithani | 10 | 10

ISIGABA B: INOVELA

YELELA: ESIGABENI B no-C, phendula umbuzo OWODWA omude kanye NOWODWA
umbuzo omfitjhani.

Phendula umbuzo OWODWA.*

7. Mbala Ngubaba | Umbuzo omude | 25 | 12
NOFANA

8. Mbala Ngubaba | Umbuzo onemibuzo emifithani | 25 | 12
NOFANA

9. UKholiwe | Umbuzo omude | 25 | 14
NOFANA

10. UKholiwe | Umbuzo onemibuzo emifithani | 25 | 14

ISIGABA C: UMDLALO/IDRAMA

YELELA: ESIGABENI B no-C, phendula umbuzo OWODWA omude kanye NOWODWA
onemibuzo emifitjhani.

Phendula umbuzo OWODWA. *

11. Ibhudango Lami | Umbuzo omude | 25 | 16
NOFANA
12. Ibhudango Lami | Umbuzo onemibuzo emifiihani | 25 | 16
NOFANA
13. Umbango KaNzunza Umbuzo omude 25 18
NoManala
NOFANA
14. Umbango KaNzunza Umbuzo onemibuzo emifitjhani 25 18
NoManala

*YELELA: ESIGABENI B kanye no-C, phendula umbuzo OWODWA OMUDE
kanye NOWODWA OMFITIJHANI

llungelo lokukhuphela lifunjethwe Phendla

IRHELO LOKUQINISEKISA

Tlola itshwayo (V) erhelweni lokuginisekisa elilandelako ukuhlola bona uphendule yoke

imibuzo elindelekileko.

ISIGABA [INOMBORO INANI LEMIBUZO IMIBUZO TLOLA ITSHWAYO
ZEMIBUZO EZOKUPHENDULWA EMBUZWENI
OWUKHETHILEKO
A: linkondlo 1
(linkondlo
ezibekelwe 1-4 2 2
ukufundwa)
3
4
A: linkondlo 5
(linkondlo 5-6 1
ezingakabonwa) 6
B: Inovela 7
(Umbuzo omude
NANYANA 7-10 1 8
umbuzo
onemibuzo 9
emifitjhani)
10
C: Umdlalo 11
(Umbuzo omude
NANYANA 11-14 1 12
umbuzo
onemibuzo 13
emifitjhani)
14

omfitjhani.

YELELA: ESIGABENI B no-C, phendula umbuzo OWODWA omude kanye NOWODWA

llungelo lokukhuphela lifunjethwe

ISIGABA A: [INKONDLO

linkondlo eziboniweko(Umbuzo woku-1 ukuya embuzweni wesi-4) phendula imibuzo
EMIBILI kwaphela. linkondlo ezingakabonwa(Umbuzo wesi-5 nombuzo wesi-6)
phendula umbuzo MUNYE kwaphela.

UMBUZO 1

Funda ikondlo elandelako bese uphendula umbuzo.

Nithi Ngibo Laba Na? — MS Mahlangu
1 Nithi ngibo laba na?
2 Laba abangahloniphi iingazi,
3 Laba abatjhisela abanye,
4 Laba ababina ikesi yesitjhaba,
5 Laba abaziinini zeendakamizwa,
6 Laba abakha ngeqgephe,
7 Laba abathatha ngezwani,
8 Laba ababhudungela ikunzi.
9 Nithi ngibo laba na?
10 Abarholi bakusasa,
11 Abazosirhola ngendlela yeqiniso.
12 Abazosirholela ekukhanyeni.
13 Awa, angazi
14 Sizayisenga ingazala.

Hlathulula bona amaghinga wetjhada asetjenziswe yimbongi ekondlweni engehla
ayithinta njani ihlathululo yayo ikondlo le. [10]

NOFANA
UMBUZO 2

Funda ikondlo elandelako bese uphendula imibuzo.

KwaMrimitjhi — JM Mthimunye

Ngikhumbul' ikhaya lami,

Lapho ngangihlala ngithabalale,
Ngithokoziswe ngomnand' umoyana.
lye, emini ethe saka!

Eembayeni kwakulila unombhonge
Ummango ukghabile ngefuyo.
Amaselwa nomphohlo angisakhulumi.
Ivunulo yayinuk' ubumvelo,
Ubumvelo besitjhaba sekhethu

10 Ngitjho khona kuNdebele,

11 Laph' ekubelethw' ihlonipho khona.

O©CO~NOUILPA,WNBE

12 Lapha kunogogo nobamkhulu,
13 Laph' engitjhiy' inongwami khona
14 Ngatjhitjhingela nganeno.

llungelo lokukhuphela lifunjethwe Phendla

2.1 Tlola umuda OWODWA ohlathulula okulandelako:

(@) Endaweni imbongi ekhuluma ngayo la kwakunefuyo enengi.
(b) Imbongi yabelethelwa kileyo ndawo.

2.2 Kuhlala okunjani ukuhlala uthabalale?

2.3 Imbongi inqopheni ngomuda othi, "Lapha kunogogo nobamkhulu"?

2.4 Mhlobobani wesithombe-ngqgondo esisetjenziswe yimbongi emudeni wesi-4
wekondlo le? Hlathulula umngopho womtloli wokusebenzisa lesisithombe-
nggondo.

2.5 Ngokuzwisisa kwakho ikondlo le ungathi ipilo yakwaMrimitjhi yaba nomthelela
onjani epilweni yembongi? Sekela ipendulwakho ngomuda OWODWA.

NOFANA

UMBUZO 3

Funda ikondlo elandelako bese uphendula imibuzo.

Awa, Angivumi — MS Mahlangu

P OO~NOUTEA,WNPE

Ikoro yami neyakho

Njengomuntu nesibandana azifani.
Isibongo sami nesakho

Njengeentaba, zihlangana ngamathunzi.
Izinyo lakho nelami

Njengezulu nephasi atjhidelene.

Kodwana mina nawe siyinyanda,
Ebotjhwe sithakgha samambala,

Sona esathabisa amazuba nasiyibophako,
Sona esadanisa iimfene nasiyibophako.

Ekutatayeni sabe sisoke,
Ekuqgothaqgotheni iinkukhu sabe sisoke,
Itshele yabe imudlalo omnandi,

Kodwana amagqubu bekanganandawo
Ngombana banjalo abanombuso ezulwini.

Ikhambo lefundo salisungula sisoke,
Ukungafuni ukudlulwa kwaba yikuthazano,
Eyamila kimi, nakuwe,

Eyadala bonyana sitjheletjhelele
Njengeemfesi zeTjhaluza.

Ukuthanda ukuphalisana kwami nawe,
Ngikho okusifikise lapho,

Ngikho okusitjengisa idolo esele lisenyonga

llungelo lokukhuphela lifunjethwe Phendla

24 Emidlalweni yeenkolo
25 Sabe sibomabizwasabele,
26 Sabe siziingorho zayo yoke.
27 Bewungasihlula, bewungazikhotha emhlana,
28 Besingazikhanzinga besikudlule inga ujamile.
3.1 Ukuphumelela kwembongi nomnganayo kezefundo kumanyaniswe nani
endimeni yesi-3 ekondlweni engehla?
3.2 Ingabe igama, "siyinyanda" elisetjenziswe endimeni yoku-1 lisihlathululelani
ngembongi nomnganayo.
3.3 Ingabe ikulumo yembongi esetjenziswe endimeni yesi-3 ethi, "Ngikho
ekusitjengisa idolo esele lisenyonga" isihlathululelani?
3.4 Dzubhula umuda OWODWA osetjenziswe ekondlweni engehla ohlathulula
bona imbongi nomnganayo bakhula ndawonye.
3.5 Ingabe uyini umngopho wembongi ngekulumo esetjenziswe emideni woku-1
kufika kewesi-6 ekondlweni engehla?
3.6 Imbongi isihlathululelani ngumuda wama-27 ekondlweni le?
3.7 Nabegade uyimbongi yekondlo engehla ngiliphi igadango ebewungalithatha
ukwenzela bona ningahlukani nomnganakho lo?
NOFANA
UMBUZO 4

Funda ikondlo elandelako bese uphendula imibuzo.

Kosi Somandla Ngiyazinikela — MS Ntuli

A WNBE

00 N O O

9

10
11
12

Ngizulazulile, ngafuna kwami,
Kwathi kungekwami ngafuna;
Onjengami wafana nami,

Wazulazula nami ngizulazula.

Ukwegiwa kweenthubi kwaziwa ngimi,
Ngisega ngithanyela ngitjhisa
Njengomlilo welangabu lokufa,

Mina ngibona ipilo: Kuwe kukukufa ...

Kwakukuhle kukarisa,
Kwakumnandi njengeluju leenyosi,
Kukarisa nje

Kumnandi nje kukufa.

llungelo lokukhuphela lifunjethwe

13 Amehlo wami avalekile,

14 Abona okubonwa ziimphofu.

15 Ihliziyo ikhanuka ikowani,

16 Inga milibhani wekhowe.

17 Phambili nemva kwakufana,

18 Amanzi neengazi kuyinto yinye,

19 Gadesi koke kudlule

20 Njengamanzi weLimpopo-

21 Kosi Somandla ngiyazinikela.

22 Okhamba keyakho uthembekile,

23 Ofulathela yakho ulahliwe,

24 Ozwa lakho unetjhudu,

25 Ongalaleli lakho wembethe ukufa ...

4.1 Dzubhula umuda OWODWA ovezwe endimeni yesi-2 ohlathulula bona
imbongi beyicabanga bonyana indlela eyikhambako yihle kodwana kuZimu
ibonakala iyimbi.

4.2 Tlola isithombe-nggondo esivezwe yimbongi emudeni we-14.

4.3 Tlola umuda OWODWA ovezwe endimeni yesi-6 ohlathulula bona
ongathembeli kuZimu angafa nanyana kukunini.

4.4 Tlola bewuhlathulule imimoya EMIBILI evezwa yimbongi ekondlweni engehla
le.

4.5 Hlathulula umnqopho wembongi ngokusitlolela ikondlo le ngomuda

llungelo lokukhuphela lifunjethwe

INKONDLO EZINGAKABONWA: (UKATELELEKE
OWODWA KWAPHELA)

PHENDULA UMBUZO 5 NOFANA UMBUZO 6.

UMBUZO 5

Funda ikondlo elandelako bese uphendula umbuzo.

DBE/Febherbari—Matjhi 2013

UKUPHENDULA UMBUZO

Sala kuhle — BD Masango

O~NO OIS WNE

9

10
11
12
13
14
15
16

17
18
19
20
21
22
23
24

25
26
27
28
29
30
31
32

33
34
35
36
37
38
39

Sala kuhle themba lami,

Amalanga wokuphila kwam' abaliwe,
Angisaboni ntunja yokobana ngiphume,
Ngiphume kilobubudis'engihlezi kibo,
Ngiphum' elangabeni lomlil' orarako,
Ngithol' umoya omutjha wokuhlambulula,
Ngiphefumule umoy' opholile wethabo
Akusanandaba, sala kuhle.

Nasel' iindlela zami zivaliwe,

Ngingathol' ithuba lokobana ngisikinyeke,
Ngingasakwazi nokufika kuwe,
Ngingasakwazi ngitjho nokuvula amehlo,
Ngingakasakwazi ukukubona wena,

Sele ngitjhuguluke ikhuthwana lombhede,
Sele ipilo ivalwe ngeverevere,

Nasele kunje, sala kuhle.

Nasel' iindlela zami zigobene,
Zivalwe lithunzi elinzim' emehlweni
Ngibon' amadlisel' alinlaz' angibhodile
Sele ngisul' amehlo ngingaboni
Ngingabon' umnotho wephas' elihle,
Ephasini lethabo neluju leenyosi,
Ephasini leragelo phambili

Nasele kunje, sala kuhle

Nasele ngithwalwa ngibekw' esicelwini,
Sele ngidakwa ngikho koke,
Bengiphelelw' ihliziyo bantwana,
Bengiphelelw' ihliziyo liphasi,

Ngizwa ngihlatjwa ziinalid' emzimbeni,
Kanti mina ngoneni kangaka,
Angisakwaz' ukutjhuguluka ngilale kuhle
Nasele kunje, sala kuhle.

Nasele ngingasakwaz' ukukubona sithandwa,
Kungekho thuba lokujama ngikhulume,
Ngikhulume nawe thambo lobuphilo

Ngibon' abanengi, sele barubele

Kuphele lok' ilwazi lami'

Kuphele bok' ubukutani bami

Sele kunje, ngilise ngife.

llungelo lokukhuphela lifunjethwe

Tlola ummoya omumethwe vyikondlo engehla. Veza bewuhlathulule amagama
akhethwe yimbongi ukusekela lowo mmoya. [10]

NOFANA
UMBUZO 6

Funda ikondlo elandelako bese uphendula imibuzo.

Ngiyamlilela Ongaziko — MA Mahlangu

1 Napaya behla benyuka

2 Indlel' abayikhambako ayaziwa,

3 Naye oyaziko akanahlathululo

4 Ngombana kumhlambi kazalusile.
5 Isikolo kibo yihlamba ehlaza

6 Ukuthukwa utlhoge ukubhaca

7 Isizo kibo yinyongo ukubaba

8 Abazi, abafuni ukwazi, ngiyabalilela.
9 Ziphi iinkutani zangomuso?

10 Baphi abosiyazi bakusasa?

11 Kwabo kukwehla benyuka,

12 Ngiyabalilela ngombana abazi.
13 Yini umvuzo wokungafundi?

14 Khuyini ubuhle bokungazi?
15 Kubhayiza, budlova nobuphangi
16 Ngiyabalilela ngombana abazi ngefundo.

17 Laba bantu bahloye ukwazi

18 Laba bantu basabela ngelabo lova

19 Leli bandla lisabela ngelikamahlalela

20 Ngiyabalilela ngombana abawazi umbele welwazi.
21 Ngebako Bantom' omhlophe,

22 Bako komo isengwa ilele,

23 Ngebako dlawulale

24 Ngiyakulilela ngokungalazi ikusasa labo.
25 Uyazibon' iinkutani ziyamela ngaphetjheya
26 Ziphakamiswa zisebenzisa iimphiwo zazo
27 Njengesifiso soMenzi wezulu eliphezulu
28 Kodwana wena awusisebenzisi sakho

29 Ngalokho awuyenzi intando kaZimu

30 Ngitjho negolide imbala

31 Kunomuntu owacabanga wehla ingurumela
32 Ukuze afeze isiphiwo asiphiwa nguZimu

33 Kodwana wena awusifezi isiphiwo sakho
34 Ngalokho awuyenzi intando kaZimu.

llungelo lokukhuphela lifunjethwe Phendla

35 Awuzitshwenyi ngokucabangisa inggondwakho?
36 Mhlamunye ungasibonisa lokho thina esingakuboniko
37 Kodwana wena uyagadangeleka
38 Ngabe sisabelo sakho ukugadangeleka na?
39 Lokho kuzazitjho ngobusuku obuza bubodwa.
6.1 Dzubhula umuda ngamunye ekondlweni ohlathulula okulandelako:
(@) Abantu ekukhulunywa ngabo ekondlweni le basaba isikolo.
(b) Abantu ekukhulunywa ngabo la bazokugcina babamba ikunzi.
6.2 Ngabanjani abantu ekuthiwa bamhlambi kazelusile?
6.3 Phendula ngoLIQINISO nofana AKUSILO IQINISO bese usekela
ipendulwakho ngokudzubhula umuda OWODWA ekondlweni.
(@ Abantu ekukhulunywa ngabo ekondlweni le bazwana nokusebenza
ngaso soke isikhathi.
(b) Ukuze umuntu angafezi isiphiwo sakhe kusuke kukugandeleleka
okwenziwa nguZimu.
6.4 Hlathulula ngommongo-ndaba wekondlo le. Ipendulo akube mumuda

OWODWA.

IMITLOMELO YESIGABA A:

llungelo lokukhuphela lifunjethwe Phendla

ISIGABA B: INOVELA

YELELA: ESIGABENI B no-C, phendula umbuzo OWODWA omude kanye
NOWODWA omfitjhani.

Kilesisigaba  kuneencwadi zamanovela EZIMBILI, UMBALA NGUBABA
NOKHOLIWE.

Khetha inovela EYODWA uphendule ngayo umbuzo OWODWA.

UMBUZO 7: MBALA NGUBABA - PB Skhosana

Abatloli bamanovela basebenzisa abalingisi abahlukahlukeneko (ngokweemilo
nangokwezenzo zabo) ukusethulela imilayezo eyahlukahlukeneko. Akhe uhlathulule
umlayezo umtloli asivezela wona ngokuyelela isimilo nezenzo zomlingisi ngamunye
(UMavela, uGotjiwe noSkhosana) enovelini le. Indabakho ayibe magama
ama-340-390.

NOFANA
UMBUZO 8: MBALA NGUBABA - PB Skhosana

Funda isigetjhana esilandelako bese uphendula imibuzo.

Lapha hlangana nabantu kukhona abeze ngemisebenzi kwaphela. Hayi wokuthengisa
kodwana wokuzokufuna lokho abakufunako. UGotjiwe naye-ke ukhona ukhamba
nomunye umnganakhe. Bakhamba bayacala lokho abakufunako. Ababuzi bayazicalela.
Ngendlela bembethe ngayo, bayalandula bona babantu bomthetho. Bazembathele
njengomunye nomunye umuntu oze efandisini. Beze ngokwazi bona kunefandisi la
kwaMarhinini namhlanje. Ngalokho kungenzeka iinkomo ezetjiweko zitholakale. Bayazi
bona ayikho enye indlela elula yokufuna ifuyo,ngaphandle kokukhamba uyifuna
emafandisini. Kwamanye amafandisi ekhe bawakhamba emalangeni, abakatholi litho.
Kungakho namhlanje beze kile yakwaMarhinini.

Basakhambakhamba njalo bazibone sele basesibayeni seenkomo zakaMavela. Athuke
kancani uGotjiwe. Athuswe kunona nobukhulu bazo. Ababaze. Athi usazicalile azibone
zitshayiwe. Akhuphe lakhe iphetjhana eze nalo eWitbank emapholiseni. Alicalacale.
Acale itshayo eliseenkomeni. Anikine ihloko uGotjiwe.

"Ngaze ngazithola iinkomo zakamufi uBongwe". Akhulume ngehliziyo. Atlole phasi
inomboro yesibaya netshayo leenkomo. Angasariyada ukusuka lapho uGotjiwe.
Batjhinge e-ofisini ekutloliswa kilo nawuzele ukuzokuthengisa.

Nabafika e-ofisini aziphose ngaphakathi uGotjiwe. Angajami ngaphandle njengabantu
abanengi. "Zithini Gotjiwe. Kukhona okutholako?". Kubuza uMakhubela.

"Nakuyinja ngiyibambe nomthwalo Makhubela. Ngibawa ungicalele umnikazi wesibaya

senomboro U-40."
[Ikhasi 114—115]

8.1 Tlola inomboro yesibaya sakaMavela sefandisini.

8.2 UMavela nakazokusuka ekhabo aye KwaNdebele, wabasele anomkhutjana
wokuleya amala manqophana nokwetjiwa kweenkomo. Tlola KUBILI
akutjhoko okumanqophana nokwetjiwa kweenkomo.

llungelo lokukhuphela lifunjethwe Phendla

8.3

8.4

8.5

8.6

8.7

8.8

8.9

8.10

8.11

8.12

8.13

8.14

Khuyini okwathusa uGotjiwe nabafika esibayeni esasineenkomo zakaMavela
begodu wenzani ukuginisekisa bona ngizo iinkomo azifunako?

Tlola  ngokurhunyeziweko amaphuzu AMABILI amumethwe sifiso
sakaBongwe abegade asigabo esikhulu ekubeni uMavela akghone ukudla
ilifa lakayise ngokuthanda kwakhe.

UNaMtshweni uvezwe njengomma owahloniphako amasiko wesintu. Tlola
izinto EZIMBILI ezenziwa nguNaMtshweni ezifakazela isitatimende lesi.

Ngubani ibizo lomntazana osebenza ema-ofisini waboDladla?
Esigetjhaneni esingehla kunalapha sizwa khona uGotjiwe atjela uMakhubela

bona nakuyinja uyibambe nomthwalo. Ucabanga bona ngiyiphi inja begodu
ngiwuphi umthwalo akhuluma ngawo la?

Ucabanga bona uyini umngopho womtloli wokwenza bona ngelanga umsana
aletha ngalo incwadi eyayikhuluma ngefandisi eyayizokuba kwaMarhinini
uMavela naye abe khona?

Ngokubona kwakho ungathi ngisiphi isehlakalo osithatha njengesisusa
serarano enovelini le. Sekela ipendulwakho ngomuda OWODWA

Ingabe isenzo sakaBongwe sokutlolisa ilifa lakhe simveza amlingisi onjani.
Sekela ipendulwakho ngephuzu ELILODWA.

Nangathana bewunguMavela ngiliphi igadango ebewuzolithatha ukwenzela
bona kube nelitho olitholako elifeni lakaBongwe. Ipendulwakho ayibe
mumuda OWODWA.

Hlathulula ngomuda OWODWA ummongo-ndaba wenovela le.

Esiphethweni senovela le sifunyana uMavela agwetjwa iminyaka ema-20
bese abakhambisani bakhe bona bagwetjiwa umnyaka o-1 umuntu
ngamunye. Ingabe uyaneliseka ngesigwebesi nofana awaneliseki na? Sekela
ipendulwakho ngemitjho EMIBILI.

Ngokuzwisisa kwakho inovela le akhe uhlathulule ngewakho amagama bona
kubayini umtloli wayo ayinikele isihloko esithi, "Mbala Ngubaba".

NOFANA

Phendla

(@)

(@)

(@)

(1)

(@)

(@)

(@)

(@)

(1)
(@)

(@)

(2)

UMBUZO 9: UKHOLIWE — N Skhosana

Abatloli bamanovela basebenzisa abalingisi abahlukahlukeneko (ngokweemilo

nangokwezenzo zabo) ukusethulela imilayezo eyahlukahlukeneko. Akhe uhlathulule

umlayezo umtloli asivezela wona ngokuyelela isimilo nezenzo zomlingisi ngamunye

(uKholiwe, uZondani noSipho) enovelini le. Indabakho ayibe magama ama-340-390. [25]
NOFANA

UMBUZO 10: UKHOLIWE — N Skhosana

Funda isigetjhana esilandelako bese uphendula imibuzo.

Safika isikhathi sokuvulwa kweenkolo. Wakhamba uKholiwe atjhiya isililo sakaZondani.
Kuthe ngoSondarha sele akhambile uKholiwe uZondani aye ngekeregeni, namahlelo
aragela phambili njengemihleni, bekwafika isikhathi sokuthandaza. Walila isililo
esikhulu esibuhlungu ngapha athandaza uZondani "Zimu, ungilahlelani na?" UZondani
gade abuyelela amezwi la, atjho ngesingangani isililo! Abantu babhalelwa
kukuzibamba bavula amehlo, abanye bekuthi bangawavula bawavale msinyana. Phela
bathuswa bujamo abambona akibo uZondani. Nomncani umntwana bekabona
bonyana kukhulu okutshwenye umrhali lo. Abantu bathe nalokha sele bagede boke
ukuthandaza, yena wasalela emuva adinda esikhulu isililo ...

Kuthe nasele kuzokuvalwa kwamenyezelwa bona amadoda asekomidini asale. Ithe
ingaphuma ikerege sarhatjheka isitjhaba sakaZimu, kwasala labo ababawiwe bonyana
basale. Bambuza uZondani bonyana khuyini okumtshwenya ummoya wakhe kangaka.
Khuyini okumudla kangaka? Wabona uZondani bonyana iginiso ngilo elizomkhulula,
wabacocela indaba yakhe isihloko sayo kunguKholiwe, wabatjela bezwa. Bamtjela
uZondani bonyana bazakuzama ngokusemandleni wabo ukumsiza. Bambawa bonyana
akhambe khona bazakusala babonisana ngendaba le ...

"Dade besize kuwe mani.” Awa umfazabantu naye abone bonyana into ayikhulumako
ayikho ngombana uKholiwe bekazi bonyana beze kuye. "Size kuwe dade si...si...Si...ze
kuwe mangophana noZo...Z...noZondani." Zathoma iinhloni kumkamfundisi. Ukuthi
zibuya kuphi akekho umuntu obegade angatjho ... "Dade, uZondani usi...usithume
bonyana ufuna ukutjhada nawe."” "Bomma, ngiyaswaba ukwizwa bonyana nisuke kude
kangaka emakhaya wenu, nadela umsebenzi wenu nabantwana benu neza lapha kimi.
Okubuhlungu kukuthi ayikho nento eniyizeleko. Okungizwisa ubuhlungu khulu
kukobana ngitshwile ukuya esikolweni namhlanjesi ngithi ngizelwa babantu, norhani
abantu abakhulu. Bengizitiela bona nizongakha, bengingacabangi bona
nizongibhuruza. Nanyana kunjalo ..." Uthe angakagedi nokukhuluma wamngena
emlonyeni umkaMfundisi kodwana naye kuthe asakhuluma uKholiwe wangena
emlonyeni, "Kuyamangaza mma bonyana nakukhuluma nina kungabi nomuntu
oniphazamisako kodwana nina niyangiphazamisa nangikhulumako. Akukho
okubuhlungu njengokuthi umuntu enze into angeze afuna yenzeke kuye."

[Ikhasi 58]

10.1 Kubayini uZondani alila kabuhlungu kangaka? (1)

10.2 Abalingisi abasesigetjhaneni esingehlesi bebahlala kiyiphi indawo? (1)

llungelo lokukhuphela lifunjethwe Phendla

10.3

10.4

10.5

10.6

10.7

10.8

10.9

10.10

10.11

10.12

Ngubani omunye umuntu obekasonda naboZondani owaphatheka
kabuhlungu ngokwaliwa nguKholiwe begodu lowo muntu wawurarulula njani
umrarwakhe lo?

Ngemva kokobana uZondani aphumile ikomidi yasala ivumelana bona
ingamrhelebha njani uZondani?

Tlola amabizo wabomma ababili abathunywa bona bayokukhulumela
uZondani kuKholiwe.

Ngokuzwisia kwakho inovela le ungathi ngisiphi isizathu ebesenza bona
uKholiwe angacabangi nakancani bona ngelinye ilanga angazithola
ayikosikazi kaZzondani?

Ingabe uKholiwe bekazi bona uZondani uyamthanda? Sekela ipendulwakho
ugalise esehlakalweni esivela enovelini le.

Ngokuyelela indlela abalingisi laba bathulwe ngayo esigetjhaneni esingehlesi
ungaphawula uthini ngesizinda sepilo senovela le? Sekela ipendulwakho
ngomuda OWODWA.

Ikulumo kaKholiwe ethi ayikho into ezelwe bomma laba ikulethela mngondo
bani manqgophana nendaba abeze ngayo la?

Ikulumo ephakathi koKholiwe nabomma laba iyavundla esizindeni sepilo
esethulelwe yona esigetjhaneni esingehla. Vumelana nofana uphikisane
nesitatimende lesi bese usekela isiqunto osithathako.

Hlolisisa ngelihlo elibukhali ikulumo ephakathi kwabomma laba noKholiwe
bese uzithathela isiqunto ngobudlelwano obasala bubakhona phakathi kwabo.
Sekela isiqunto osithathako.

Indlela umtloli asivezela uZondani enza ngayo esigetjhaneni esingehla

ungathi isenzwesi siyakholweka nofana asikholweki? Sekela ipendulwakho
ugalise elwazini onalo.

IMITLOMELO YESIGABA B:

Phendla

(2)

(2)

(@)

(@)

(@)

3)

(@)

3)

3)

(2)

ISIGABA C: UMDLALO

YELELA: ESIGABENI B no-C, phendula umbuzo OWODWA omude kanye
NOWODWA OMFITJHANI.

Kilesisigaba kuneencwadi zemidlalo EZIMBILI, IBHUDANGO LAMI NOMABANGO
KANZUNZA NOMANALA.

Khetha umdlalo OWODWA uphendule ngawo umbuzo OWODWA.
UMBUZO 11: IBHUDANGO LAMI — TG Mnguni

Isizinda semidlalo esethulwe ngokufaneleko sisiza umtloli ukuphumelelisa ummongo-
ndaba awuhlosileko. Akhe uhlathulule ngesizinda somdlalo othi IBHUDANGO LAMI
bewutjho nokobana umtloli uphumelele kangangani ukusebenzisa isizinda esifaneleko
ukusethulela ummongo-ndaba womdlalo lo. Indabakho ayibe magama ama-340-390.

NOFANA
UMBUZO 12: IBHUDANGO LAMI — TG Mnguni

Funda isigetjhana esilandelako bese uphendula imibuzo.

MBULAWA: Nithi niyakhumbula bona into evelele bakwaMasuku, izokuvelela
nanyana ngubani oseplasinapha?

ABADALA: (Basafuthumele) Nguwe Mbulawa obasela ipoto le. Thina asifuni
ukugothwa. Hlalani nina ningathewukeli. Thina siyathewukela.
(Badumise imitjhini bathewukele abadala)

MBONANI: (Ngokubabawa) Yehlisani ummoya madodana kusetjenzwe.

ILUTJHA: (Lithome ligidagide) Akusetjenzwa namhlanjesi bobaba!

MBULAWA: (Ngokufuthumala) Kungamane buphalake bugayelwe madoda!
Akusetjenzwa!

ILUTJHA: (Lingophe kwabadala abathewukeleko) Hlikani emitjhinini bobabal!
Awuphathwa umsebenzi namhlanje! Kufanele asiqothe soke
uMathumbu!

ABADALA: (Banghanghabale ikani.) Asihliki thina lilanga lomsebenzi leli.

ILUTJHA: (Lidobhe amagade libaphose) Hlikani bobaba! Hlikani bobaba!
Hlikani! Phasi!

ABADALA: (Bahlike inga bayatjha) Nizasikhubaza madodana nenzani?

Nizasikhubaza ...
Bavika amagade.

ILUTJHA: (Lisabaphosa) Khuphukani! Kuyiwa kwaMasuku!
Khuphukani ...

llungelo lokukhuphela lifunjethwe Phendla

[25]



IsiNdebele Ilimi Lekhaya (HL)/P2 17 DBE/Febherbari—Matjhi 2013

NSC
ABADALA: (Bakhuphuke inga bayatjha) Siyakhuphuka-ke madodana!
ILUTJHA: (Liyagidagida ngemuva kwabo) Akasiqgothe soke! Ukukhubala

koyedwa, kukhubala kwethu soke! (Liphakamise imikhono.Sele
bafikile kwaMasuku)

MBULAWA: Hlalani phasi noke!

ILUTJHA: (Lihlezi phasi) Thumela induna iyosibizela uMathumbu mkhozi!

UMBULAWA: (Ujame phambi kwabo) Sibawa bona uyokubiza uMathumbu baba
nduna!

UMBONANI: (Uzele ihlabathi ehloko ngebanga lamagade) Ngizakwenza

njengobana nisitjho madodana. (Asikime bekangene indlela)

[Ikhasi 26-27]

12.1 Tlola isiqubulo ebesisetjenziswa lilutjha njengoba siveziwe esigetjhaneni. (1)
12.2 Tlola imilandu EMIBILI eyathweswa uMbulawa. (2)
12.3 Rhunyeza ngamaphuzu AMABILI itjharagano lomdlalo lo. 4)
12.4 Ngisiphi isenzo esenziwa lilutjha sokwehlisa abantu abadala emitjhinini? (1)

12.5 UBotha banoJooste baghulanisa uMbulawa neboda bebamsawula
nangehlanakela bathi ulivukela mbuso. Tlola iphuzu ELILODWA elalifakazela
bona kwamambala beka ngilo ivukela mbuso. (2)

12.6 Phendula ngoLIQINISO nofana AKUSILO IQINISO bese usekela
ipendulwakho.

Nanyana amapholisa wabantu abanzima bekasetjenziswa ekubulaweni
kweembotjhwa kodwana bekakhombisa bonyana ayazwelana
nazo(iimbotjhwa). (2)

12.7 Hlathulula bona umtloli umsebenzise ngepumelelo kangangani uMbonani
ekuhlanganiseni iinsebenzi zeplasini noMathumbu. (2)

12.8 Hlathulula isisusa serarano somdlalo lo. Ipendulo akube liphuzu ELILODWA. (2)

12.9 Bewuyini umngopho womtjhayeli wesithuthi esikhulu wokufaka uMbulawa
ngemgodleni lokha nakangena naye eBotswana? (2)

12.10 UMbulawa wathi nakaphuma esikolweni wathi uzakufunda ngeposo.
Hlathulula bona kukwenzani ukufunda ngeposo? (2)

12.11 Ucabanga kobana izehlakalo ezenzeke emdlalweni lo ziliginiso na? Sekela
ipendulwakho ngamaphuzu AMABILI abufakazi obuzwakalako. (2)

llungelo lokukhuphela lifunjethwe Phendla

12.12  Hlathulula ngelihlo elihlabako ngesiphetho somdlalo lo, bewutjho bona umtloli
uphumelele ukusivezela isiphetho esinembako na?

NOFANA

UMBUZO 13: UMBANGO KANZUNZA NOMANALA — SM Mnguni

Isizinda semidlalo esethulwe ngokufaneleko sisiza umtloli ukuphumelelisa ummongo-
ndaba awuhlosileko. Akhe uhlathulule ngesizinda somdlalo othi Umbango KaNzunza
noManala bewutjho nokobana umtloli uphumelele kangangani ukusebenzisa isizinda
esifaneleko ukusethulela ummongo-ndaba womdlalo lo. Indabakho ayibe magama

ama-340-390.

NOFANA

UMBUZO 14: UMBANGO KANZUNZA NOMANALA — SM Mnguni

Funda isigetjhana esilandelako bese uphendula imibuzo.

(Kusesigodini sekosi uMusi kusethathakusa)

UNANASI:

UNZUNZA:

UNANASI:

UNZUNZA:

UNANASI:

UNZUNZA:

(Avuka) Akhe ngiyokuhlola bona uNzunza wenze
njengesivumelwano sethu sokuthi uzokulala emnyango.
(Aphume  abone isithunzi somuntu) Angibandamele
ngiyathemba bonyana nguye uNzunza loya. Wo! Nguwe
mntwanami kanti uhlakaniphile yi?

Mma akhange ngilale, solo ngigale ngawayizolo. Khengalinga
izolo ntambama nangifika lapha ngathi nginguNzunza. Kulapho
ngihloboke khona bona kwamambala ubaba ufuna uManala.

Bewubenzelani ubudlhadlha lobo ngombana ngikutjelile
bonyana ufike uthi unguManala.

Bengifuna ukubona bonyana kwamambala mina anginalo icezu
ubaba anginikela lona na. Ye-ke ngilimukile bona mina
anginalitho engizolizuza, lokho kwanginikela isibindi esikhulu.

Kuhle nakunjalo, ragela phambili abezimu babe nawe. Mina
ngisayokulala.

Ngiyathokoza ~mma, nakubukhosi bona ngizokubuya
ngibuthwele ehloko.
[Ikhasi 24]

14.1 Tlola ibizo lakababa kaNzunza okukhulunywa ngaye esigetjhaneni.

14.2 UNzunza lo nasele simthola emnyango kayise ngamasa nje vyini into
ayincamele kangaka begodu izomsiza ngani?

14.3 Indaba yokobana unamrhali uyokunikelwa uManala yafikiswa ngubani
eendlebeni zakaNanasi. (1)

14.4 Esigetjhaneni esingehlesi sizwa uNzunza athi uyise ufuna uManala akafuni
uNzunza. Kubayini athi ufuna uManala angafuni uNzunza. Hlathulula
ipendulwakho ngomuda OWODWA ugalise ekulumeni yekosi nayitjela
isitihaba. (2)

14.5 Tlola izenzo EZIMBILI ezenziwa nguNzunza nekungizo ezamsiza bona
ekugcineni kube nguye ofumana unamrhali esikhundleni sakaManala. (2)

14.6 Tlola ubutjhapha OBUBILI obenziwa yikosi esingathi ngibo obenza unamrhali
agcine sele asezandleni ezingakafaneli. (2)

14.7 Nasitjhejisisa indlela umtloli asethulele ngayo uNanasi singatjho bona nguye
obe sisusa serarano emdlalweni lo. Akhe uveze izenzo EZIMBILI ezenziwa
nguNanasi ezifakazela umbono lo. 4)

14.8 Hlathulula isimilo somdlali onguManala bewuveze nomngopho womtloli
wokumnikela isimilwesi. (4)

Funda isigetjhana esilandelako bese uphendula imibuzo.

(UManala ukhuluma yedwa emva kobana aphume kuyise)

UMANALA: Maye! Wangenza uNzunza, wathatha ubukhosi bami
ngisagoma amabele. Uyazi ngiyarareka bona ubaba
umnikele njani ubukhosi ngombana uthe ngize nambhlanje.
Ngiyafika sele  kuthiwa  umajabajaba  ubuthethe  ubukhosi
bami. lhloko yami ayisasebenzi izinto nasele zijame ngalendlela.
Angazi ukobana sekufanele ngithathe liphi igadango nasele
kunje. Kusenga zoke izinto zitjhigamile, kwangathi umhlaba lo
ujamile. Nakunje ngikhumbula umma osele asemalibeni. Ayikho
into ebuhlungu ukudlula ukutlhoga, yinto ebuhlungu ukudlula into
yoke ephasini. Nangathana ka Masokaspkile usadla amabele
mhlamunye izinto nga izinto azisingalendlela gadesi. Kufanele
ngiluke amano wokobana ngizokusebenza njani nasele kunje.
Nakhu ngifikelwa mcabango omuhle kanti nobaba ungiphe
itthwala lokuzuma. Vele ukuzuma ngiyakuthanda. Kuzakuthi
kusasa ngibuthe amadoda aphuma ubuzimba. Kuhle ngombana
senginetjhwalo lokobana nangiphumileko ngingabuyi
mikhonoze.

[Ikhasi 23]

14.9 Kwathi bona kusuke umbango phakathi kwabajameli bakaNzunza
nebakaManala aManala abonakala anamandla ukudlula amaNzunza. Ngiziphi
izinto EZIMBILI ocabanga bona zaba bonobangela balokho. (2)

14.10 UManala azange abuse isikhathi eside kanti namabambela esitjhabeni sakhe

nawo azange abusa isikhathi. Tlola ngomuda OWODWA ihloso yomtloli
womdlalo lo ngokubulala amakhosi ngesitjhabeni saManala. (1)

14.11 Nasiyelela indlela uManala alobe ngayo ubukhosi nendlela aratharatha ngayo
esigetjhaneni esingehla kuliginiso bona nawumumuntu ocabanga kuhle
ungamzwela begodu ujike ungamzweli. Akhe uhlaziye ngelihlo elibukhali
umdlalo lo bese utlola isizathu ESISODWA esenza bona umzwele
NESISODWA esingakwenza bona ungamzweli.

IMITLOMELO YESIGABA C:
INANI LOKE:

(4)
[25]

25
80



	IGREYIDI 12
	NATIONAL
	SENIOR CERTIFICATE
	ISINDEBELE ILIMI LEKHAYA (HL)
	IPHEPHA LESIBILI (P2)

